
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পত্রাবলী 3○>
দেরী করিলে বিষণ্ণ হইও না বা নিরাশ হইও না। লেখায়—আঁচড় কাটায় কি ফল ? উৎসাহ, বৎস, উৎসাহ-প্রেম, বৎস, প্রেম। বিশ্বাস, শ্রদ্ধা । আর ভয় করিও না, সর্বাপেক্ষ গুরুতর পাপ—ভয় !
সকলকে আমার আশীৰ্বাদ। মাত্রাজের যে সকল মহানুভব ব্যক্তি আমাদের কার্ষে সহায়তা করিয়াছিলেন, র্তাহীদের সকলকেই আমার অনস্ত কৃতজ্ঞতা ও ভালবাসা জানাইতেছি । কিন্তু আমি তাহীদের নিকট প্রার্থনা করি, যেন তাহারা কার্যে শৈথিল্য না করেন । চারিদিকে ভাব ছড়াইতে থাকে । গর্বিত হইও না । গোড়াদের মতো জোর করিয়া কাহাকেও কিছু বিশ্বাস করিবার জন্য পীড়াপীড়ি করিও না, কোন কিছুর বিরুদ্ধেও বলিও না । আমাদের কাজ কেবল ভিন্ন ভিন্ন রাসায়নিক দ্রব্য একত্র রাখিয়া দেওয়া । প্রভু জানেন, কিরূপে ও কখন তাহারা নির্দিষ্ট আকার ধারণ করিবে । সর্বোপরি আমার বা তোমাদের কৃতকার্যতায় গর্বিত হইও না, বড় বড় কাজ এখনও করিতে বাকি। যাহা ভবিষ্যতে হইবে, তাহার সহিত তুলনায় এই সামান্ত সিদ্ধি অতি তুচ্ছ। বিশ্বাস কর, বিশ্বাস কর, প্রভুর আজ্ঞা—ভারতের উন্নতি হইবেই হইবে, জনসাধারণকে এবং দরিদ্রদিগকে সুখী করিতে হইবে ; আর আনন্দিত হও যে, তোমরাই তাহার কার্য করিবার নির্বাচিত যন্ত্র । ধর্মের বন্যা আসিয়াছে। আমি দেখিতেছি, উহা পৃথিবীকে ভাসাইয়া লইয়া যাইতেছে— অদম্য, অনন্ত, সর্বগ্রাসী । সকলেই সম্মুখে যাও, সকলের শুভেচ্ছা উহার সহিত যোগ দাও। সকল হস্ত উল্লার পথের বাধা সরাইয়া দিক ! জয় প্রভুর জয় !
শ্ৰীযুক্ত স্বত্রহ্মণ্য আয়ার, কৃষ্ণস্বামী আয়ার, ভট্টাচার্য এবং আমার অন্যান্য বন্ধুগণকে আমার গভীর শ্রদ্ধা ভালবাসা জানাইবে । তাহাদিগকে বলিবে, যদিও সময়াভাবে তাহাদিগকে কিছু লিখিতে পারি না, কিন্তু হৃদয় তাহদের প্রতি গভীরভাবে আকৃষ্ট আছে। অামি র্তাহাদিগের ঋণ কখন পরিশোধ করিতে পারিব না। প্রভু তাহদের সকলকে আশীৰ্বাদ করুন।
আমার কোন সাহায্যের আবশ্বকতা নাই । তোমরা কিছু অর্থ সংগ্ৰহ করিয়া একটি ফও খুলিবার চেষ্টা কর। শহরের সর্বাপেক্ষ দরিদ্রগণের যেখানে বাস, সেখানে একটি মৃত্তিকানিৰ্মিত কুটার ও হল প্রস্তুত কর । গোটাকতক ম্যাজিক লণ্ঠন, কতকগুলি ম্যাপ, গ্লোব এবং কতকগুলি রাসায়নিক দ্রব্য ইত্যাদি যোগাড় কর । প্রতিদিন সন্ধ্যার সময়, সেখানে

		 এই পাতা শেষ সম্পাদিত হয়েছে ২১:০৭টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

